
Mondragon Unibertsitateak
MUtelebista sortu du

MONDRAGON UNIBERTSITATEAK MUtelebista
(www.mondragon.edu/mutb) Internet bidezko tele-
bista sortu du. Hiru atal izango ditu: asteroko erre-
portajeak, zuzeneko emanaldiak streaming bidez eta
bideo gordailua. MUtelebista da Mondragon taldeko
lehen telebista korporatiboa. Ikus-entzunezko komu-
nikazio karrerako kideak arduratuko dira MUtelebista
egiteaz, Idoia Astigarraga irakasleak koordinatuta.

Hogei herritako haurrek ipuin
bat osatuko dute

EUSKO JAURLARITZAKO
Kultura Sailak Kontalaria
egitasmoa jarri du martxan,
leku publikoetan euskara-
ren erabilera indartzeko
asmoz. Espazio ludikoa
duen kamioi bat ibiliko da
astebururo herririk herri,
eta bertaratzen direnek
ipuineko zati bat osatuko
dute. Guztira hogei herrita-
tik igaroko da kamioia:
Bilbo, Irun, Donostia,
Deba, Tolosa, Beasain, Eibar, Durango, Arrasate,
Onati, Gasteiz, Laudio, Galdakao, Barakaldo, Getxo,
Bermeo, Mungia, Gernika, Lekeitio eta Zarautz.

Abian da Galtzakomik komiki
lehiaketaren 3. edizioa

II1. GALTZAKOMIK lehiaketa jarri dute martxan Iba-
rrako Udalak (Gipuzkoa) eta Galtzaundi Euskara Tal-
deak. Hiru mailatan banatuko dira sariak: 12 urte arte-
koek marrazteko materiala, komiki-bilduma eta
lanaren argitalpena irabaziko dituzte; 12-18 urte arte-
koetan, lehenengoak 400 euro jasoko ditu, eta biga-
rrenak 200 euro; 18 urtetik gorakoetan, 800 eta 600
euroko satriak banatuko dira. Azaroaren 19a baino
lehen bidali behar dira lanak. Informazio gehiago,
hemen: http://ibarrakoliburutegia.blogspot.com.

Lucia Lacarra dantzari
zumaiarra Hamarkadako dan-
tzari izendatu zuten Moskun
irailaren 26an. Kremlin jaure-
gian egindako ekitaldian,
6.000 lagunen aurrean egin
zuten izendapena, XXI. Men-
deko Izarren Galan bi koreo-
grafia dantzatu ostean, Presoa
eta Thais. Ekitaldiko zuzendari
artistikoa Nadia Veselova-
Tencer izan zen. Egun, Municheko Operako Baleteko
dantzari nagusia da Lacarra eta mundu osoko antzo-
kirik dotoreenetan dantza egina da.

Joxean Agirre idazlearen Zwei franen proicktuak
jaso du Augustin Zubikarai beka. Epaimahaiak azaldu
duenez, egitasmoak duen “interes eta balio intelektua-
lagatik” eman diote saria. Ondo bidean, datorren
urtean kaleratuko du Zwes franen eleberria. Duela bi
urte argitaratu zen bere azken lana: La Jutte finale.

Bide Ertzean
taldeak Do#n Ino-
rrez (Gaztelupeko
Hotsak) diskoa
plazaratu du. Zaz-
pigarren diskoa
dute tolosarrek. -—'L""‘*" .
Azken honetan,
berrikuntza bat
dakarte, Euskadiko Orkestrako hari zortzikoteak
hartu baitu parte grabaketan. Aurkezpen kontzertuak
abenduan egingo dituzte: abenduaren 7an Durangoko
Plateruenan, 10ean Bermeoko Kafe Antzokian eta
17an Donostiako Victoria Eugenian.

Javier Usabiaga pintoreak Biziaren gainean, papera-
ren gainean erakusketa paratu du Donostiako Koldo
Mitxelenako Ganbaran. Hirurogei lanez osatuta dago,
akuarelaz, olio-pastelaz, argizariz eta klarionaz eginak.
Tamaina txikiagoko 151 lanez osatutako DVD bat ere
aurki daiteke. Azaroaren 13ra arte izango da ikusgai.

Hortzmuga taldeak I.a espera obra estreinatuko du
hilaren 6an Bilboko BBK aretoan. Josu Monterok ida-
tzi eta Raul Cancelok zuzendutako antzezlaneko pro-
tagonistak espetxetik ateratzear den emakumea eta hil-
zorian dagoen musikaria dira. Arantza Goikoetxea,
Joseba Apaolaza eta Gurutze Beitia dira aktoreak.

ARGAZKIAK.ORG



